Рус мәктәпләренең татар төркемендә укучылар өчен
татар теленнән олимпиада биремнәре (2015-2016 уку елы)
мәктәп этабы

7 нче сыйныф 

Үткәрү вакыты - 90 минут

Максималь балл – 30 балл

I. Текст буенча биремнәргә җаваплар языгыз.
       1) Кешеләр, бер-берсе белән аралашканда, тормышны мөмкин кадәр ямьләндерергә, аны ягымлы сүз белән бизәргә, матурларга тырышалар. 2) Алар бер-берсенең хәлләрен белешәләр, сәламәтлек телиләр, бер-берсенә рәхмәтләр әйтәләр. 3) Күршең дә сиңа якты чырай белән хәерле иртә теләп уза. 4) Сине туганнарың, дусларың, белеш-танышларың, иптәшләрең котлыйлар. 5) Сезнең игътибар иткәнегез бармы икән? 6) Шул сүзне әйткәндә, кеше хәтта борчуын да онытып тора, аның чырае яктырып, күзләре нурланып китә. 7) Әйтерсең, кешенең яхшы күңеллелеге, аның изге теләкләре, кешелек, дуслык, туганлык тойгылары аның үзендә дә балкып китә, шушы сүзләр белән бергә бүтән кешеләргә дә күчә. 8) Ул сүзләр бары тик чын күңелдән генә әйтелергә тиешләр. (Гомәр Бәширов буенча)
1. 1 нче җөмләдән ирен гармониясенә буйсынган сүзне язып алыгыз.
2. 2 нче җөмләдән тел уртасы тартыгы булган сүзне күрсәтегез.
3. 3 нче җөмләдән чырай сүзенә синоним булган берәмлекне уйлап языгыз.
4. 5 нче җөмләдәге сезнең сүзенә морфологик анализ ясагыз.
5. 8 нче җөмләдәге фразеологик берәмлекне күрсәтегез.
II. Түбәндәге сузләрне дөресләп языгыз һәм кайсы сүз төркемнәренә каравын билгеләгез. 

          Арлы бирле, бер тавыштан, бер юлы, ялан аяк, бер туктаусыз, өч почмаклы, көчлө, дөняви, коңгорт-кара күзле, караңгылы яктылы.
III.     Әдәп-әхлак турында 5 мәкаль уйлап яз.
IV.     Төрле төркемчәләргә кергән фигыльләрне кулланып “Әдәпле булу җиңелме?” темасына 15 җөмләдән торган хикәя төзегез.
